
愛講才會知 

好：無意無思烏白舞！氣徦�迌險袂赴！ 

嬌：阿好嬸仔～妳咧氣啥啦？ 

好：喔～春嬌仔喔！煞毋知，閣收著欲繳稅的通知單啊～ 

嬌：啊！繳稅有啥乜毋着？ 

好：啊～四月牌照稅、五月所得稅、房捐稅～莫怪；臺灣萬萬稅？ 

妳拄才是講欲去叨位耍？ 

好：啊都～今仔日，村長伯仔，招阮幾个仔老歲仔，欲去臺北予猴看啦！ 

嬌：予猴看？ 

好：啊就去動物園啦！ 

嬌：去臺北�迌，穿按呢敢好？ 

好：看我媠，是伊有眼光！講我䆀的人悾悾！媠無？ 

嬌：喔～媠啦～ 

好：呰枝葵扇，嘛是拄才，共黑狗è 買的！ 

嬌：新的喔？ 

好：【歡喜頕頭擛咧！擛咧！】 

嬌：阿好嬸仔～一逝臺北路頭遠，走高速的，嘛坐徦跤手軟！ 

好：高速的袂赴市！今也攏嘛坐高鐵，阮才半票閣省錢！ 

嬌：若無繳稅納錢，欲那有錢起，遐濟公共建設。 

好：啊～抾稅，就是欲起這喔？ 

嬌：道路愛造橋愛鋪、學校愛倩老師顧！ 

  社會福利請補助、遮的攏嘛愛箍箍！ 

好：我是有影愛行路，雖然歲頭六十五！ 

  好跤好手免人顧，呰陣讀冊袂赴囉！ 

  所以抾稅我講ＮＯ！莫用這來共我惱！ 

嬌：阿好嬸仔，恁等咧，欲安怎去坐高鐵？ 

好：當然嘛是ＢＲＴ！ 



嬌：遮到高鐵外濟錢？ 

好：若是佇咱嘉義市，毋管站名是哪裡，欲坐去高鐵，攏總毌免錢！ 

嬌：啊～臺北車頭一下到，計程車恁就愛包，去動物園才免怙走？ 

好：啊妳實在是內山猴，捷運有迵車頭，開 35 箍，就會當去動物園看猴！ 

嬌：喔！動物園連鞭到位，拆票愛開外濟錢！ 

好：阮的年紀有行情！只要提出身分證，服務員就講『裡面請』，總開一粒

零！ 

嬌：遮呢好喔～ 

好：看猴、看虎、看東看西～一到五點我隨知。 

嬌：五點？妳隨知？ 

好：【摸腹肚，枵的形體！】 

嬌：【頕頭表示知影意思！】 

好：啊～來去車頭地下街，好食的料理有夠濟，  

  食飽來共車幫坐，轉來赴泡老人茶！ 

嬌：嗯～安排了真舒適！轉來路裡愛細膩！ 

好：細膩啥乜？ 

嬌：到厝彼陣已經晏，暗徦路都無當看？ 

好：巷仔口的電火光映映～遮妳放心毌免驚！ 

嬌：高鐵、捷運、動物園、路燈～啊遮濟物件攏愛開錢，這錢～到底在哪裡？ 

好：哼～啊！公家的當然嘛揣是政府！錢都國庫內面有！ 

嬌：若無稅金，國庫嘛會欠庫銀～ 

好：ènn～按呢講嘛有道理！ 

嬌：逐家守法繳稅，庫銀就袂欠缺，政府建設社會，日子閣較好過！ 

好：嗯～有影！啊～ 

嬌：阿好嬸仔，你欲去 tueh？ 

好：呰枝葵扇無繳稅，發票我揣黑狗提！ 

嬌：阿好嬸仔～ènn 我綴 la̋i 看覓，逐家愛會記得繳稅喔！擼力喔！阿好嬸

仔～ 


